КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Гражданаöн ас могъяс вылö вöр ньöбöм-вузалöм кузя сёрнитчöм кырымалан пöрадок йылысь" Коми Республикаса Правительстволöн 2007 во октябр 31 лунся 259 №-а шуöмö вежсьöм пыртöм йылысь

Коми Республикаса Правительство шуис:
Пыртны "Гражданаöн ас могъяс вылö вöр ньöбöм-вузалöм кузя сёрнитчöм кырымалан пöрадок йылысь" Коми Республикаса Правительстволöн 2007 во октябр 31 лунся 259 №-а шуöмö татшöм вежсьöм:
Гражданаöн ас могъяс вылö вöр ньöбöм-вузалöм кузя сёрнитчöм кырымалан пöрадокын, мый вынсьöдöма шуöмöн (содтöд) гижны содтöдын индöм серти.
Коми Республикаса Юралысь                                                                В.Торлопов

Сыктывкар

2008 вося сентябр 12 лун

244 №

Коми Республикаса Правительстволöн

2008 во сентябр 12 лунся 244 №-а шуöм дорö
СОДТÖД

"ВЫНСЬÖДÖМА

Коми Республикаса Правительстволöн

2007 во октябр 31 лунся 259 №-а шуöмöн

(содтöд)

Гражданаöн ас могъяс вылö вöр 
ньöбöм-вузалöм кузя сёрнитчöм кырымалан
ПÖРАДОК

1. Тайö Пöрадокыс ладмöдö гражданаöн ас могъяс вылö вöр ньöбöм-вузалöм кузя сёрнитчöм кырымалöм серти юалöмъяс (водзö – сёрнитчöм).

2. Гражданин, коді кöсйö ас могъяс вылö пöрöдны вöр, сетö Коми Республикаса вöр комитетö сёрнитчöм кырымалöм йылысь шыöдчöм вöрöн вöдитчан могсö индöмöн, кöні пасйыссьö татшöм юöр:

а) гражданинлöн ов, ним, вич, сылöн инпас, сійöс эскöдысь документысь пасйöдъяс;
б) вöр дöзьöритысь овмöс ним, кöні артыштöма ньöбны вöрсö;

в) колана мында вöр да сылöн качественнöй лыдпасъяс (пожöм (вöчасян вöр, пес вöр), мында, кбм; коз пу (вöчасян вöр, пес вöр), мында, кбм; кыдз пу (вöчасян вöр, пес вöр), мында, кбм; пипу (вöчасян вöр, пес вöр), мында, кбм).
3. Тайö Пöрадоклöн 2 пунктын индöм шыöдчöмсö видлалö Коми Республикаса вöр комитет сійöс пöлучитан кадпассянь 15 календарнöй лунöн. Видлалöм серти помшуöмъяс кузя лöсьöдсьö сёрнитчöм бала дасьтöм йылысь решение либö шыöдчöмыс бöр сетсьö гражданинлы со мый вылö подуласьöмöн:

а) вöр пöрöдан мындаыс унджык ас могъяс вылö гражданалы вöр пöрöдан нормативъяс серти, мый урчитöма "Коми Республика мутасын вöр йитöдъяс ладмöдöм йылысь" Коми Республикаса Оланпаслöн 4¹ статьяöн;

б) шыöдчысьöн индöм вöр дöзьöритысь овмöсын вöр пöрöдöм вылö корана вöр мындаыс оз лöсяв качественнöй лыдпасъяслöн корöмъяслы.
4. Тайö Пöрадоклöн 3 пунктын индöм решение йылысь Коми Республикаса вöр комитет юöртö гражданинлы гижöмöн индöм решение примитöм бöрын 15 календарнöй лунöн.

Коми Республикаса вöр комитет дасьтö да кырымалö гражданинкöд сёрнитчöм форма серти, мый вынсьöдöма "Государственнöй либö муниципальнöй киын кутан муяс вылын вöр ньöбöм-вузалöм кузя сёрнитчöм йылысь" Россия Федерацияса Правительстволöн 2007 во июнь 26 лунся 406 №-а шуöмöн.

Вуджöдіс Кузнецова Н.А., 2 343 пас

